
ACTA  DA  SESIÓN  PLENARIA  ORDINARIA (http://sede.vilagarcia.gal)
CELEBRADA  O  DÍA   31 de maio de 2018
	Sras./Sres. Asistentes:
ALCALDE-PRESIDENTE
D. ALBERTO VARELA PAZ
CONCELLEIRAS/OS
DONA TANIA GARCÍA SANMARTÍN
D. ARGIMIRO SERÉN MERA
DONA PAOLA MARIA MOCHALES
D. LINO MOURIÑO SANTIAGO
DONA SONIA OUTÓN CASAL
D. JUAN ANTONIO PÉREZ CALLÓN
DONA LUZ Mª ABALO PÉREZ
DONA ROCÍO A. LLOVO DEL RÍO
DONA ELENA SUÁREZ SARMIENTO
D. JESÚS LONGA SÁNCHEZ
DONA ANA Mª GRANJA GUILLÁN
D. ANGEL BENITO PÉREZ DORGAMBIDE
DONA SAGRARIO CASTRO VIDAL
D. MANUEL MÉNDEZ VARELA
D. JESÚS LÓPEZ RODRÍGUEZ
DONA MARÍA MOSQUERA LEAL
D. XAVIER RÍOS GONZÁLEZ
DONA LUCÍA CESAR VELOSO
D. GASPAR ANTONIO GONZÁLEZ SOMOZA
D. MIGEL ALVES LAGO
SECRETARIA 
DONA ROSA LOSADA SUÁREZ
INTERVENTORA
DONA TRINIDAD GÓMEZ REIRIZ

	Na Casa do Concello de Vilagarcía de Arousa, sendo as 17:00 do día 31 de maio de 2018, e coa asistencia da Secretaria, reuníronse, en primeira convocatoria, os señores Concelleiros, que á marxe se relacionan como asistentes, co obxecto de celebrar Sesión Plenaria Ordinaria convocada ó efecto. 
 A  continuación  procédese  a  trata-los asuntos  que  figuran  na  Orde  do  Día:
1. Aprobación, se procede, da acta das sesións anteriores de datas 26 de abril e 4 de maio de 2018.

2. Toma de coñecemento dos Decretos da Alcaldía emitidos no mes de abril de 2018.

3. Toma de coñecemento do acordo da Xunta de Goberno Local de 2 de maio de 2018, en relación coa petición de D. Roi Palmás Cora, que desempeña neste Concello un posto de traballo de persoal eventual.

4. Toma de coñecemento das solicitudes de subvención presentadas polo Concello ante a Deputación Provincial de Pontevedra, ao abeiro do Plan de Obras e Servizos (Plan Concellos 2018-2019).

5. Toma de coñecemento da liquidación do Orzamento do Concello e da FPSDM, correspondentes ó exercicio económico de 2017.




6. Toma de coñecemento do marco orzamentario a medio prazo, exercicios económicos 2019-2021.

7. Toma de coñecemento da solicitude de participación cidadá presentada por parte  de asociacións ou entidades en relación con un punto da orde do día que lle afecte directamente e posterior intervención a través dun único representante das mesmas.

8. Aprobación, se procede, do expediente de créditos recoñecidos Nº 01/REC/2018.

9. Aprobación, se procede, da moción presentada polo grupo político municipal do PSG-PSOE sobre a situación dos servizos de avaliación e orientación (EVO).

10. Aprobación, se procede, da moción presentada polos grupos políticos municipais de EU e Somos Maioría para a protección e posta en valor dos petroglifos da bacía do Río Salgueiro no Monte Xiabre.

11. Aprobación, se procede, da moción presentada polos grupos políticos municipais de EU e Somos Maioría para expresar o rexeitamento ao fallo da Sentenza Xudicial ao grupo de violadores “La Manada”.

12. Aprobación, se procede, da solicitude de comparecencia da Concelleira de Urbanismo (Dona Paola María Mochales) e do Concelleiro de Seguridade e Promoción Económica (D. Juan Antonio Pérez Callón), formulada polos grupos políticos municipais de EU e Somos Maioría en relación coas obras da Praza de Galicia.
13. Aprobación, se procede, da moción presentada polo grupo político municipal do PP en relación con Peticións veciñais na Parroquia de Trabanca Sardiñeira.
14. Interpelacións ou control das decisións do grupo de goberno.

15. Mocións presentadas polos grupos políticos municipais por razóns de urxencia.

16. Rogos e preguntas.

17. Quenda de rogos e preguntas entre o público asistente á sesión.

1. APROBACIÓN, SE PROCEDE, DA ACTA DAS SESIÓNS ANTERIORES DE DATAS 26 DE ABRIL E 4 DE MAIO DE 2018..- Polo Sr. Alcalde pregúntase se hai algunha proposta de rectificación das actas correspondentes ás sesións plenarias ordinaria de 26 de abril e extraordinaria de 4 de maio.
- O Sr. López Rodríguez indica que na acta de 4 de maio existe un erro ao figurar como “acta da sesión plenaria ordinaria” e debendo figurar como extraordinaria.
Coa rectificación do erro indicado quedan aprobadas as actas por unanimidade.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=1
Así mesmo poderá acceder á gravación integra en: sede.vilagarcia.gal
2.TOMA DE COÑECEMENTO DOS DECRETOS DA ALCALDÍA EMITIDOS NO MES DE ABRIL DE 2018.:  Pola Secretaria dáse conta ao Pleno da Corporación dos Decretos emitidos pola Alcaldía:

RESOLUCIÓNS DA ALCALDÍA DO MES DE ABRIL DE 2018:

Nº
DESCRICIÓN
4
Concesión de licenza de obra menor
5
Concesión de licenza de obra maior
1
Aceptación comunicación previa para desenvolvemento de actividade establecemento comercial café-bar
7
Aceptación comunicación previa para cambio de titularidade e desenvolvemento de actividade
23
Aceptación comunicación previa para obras
3
Concesión de licenza de legalización de obras
4
Concesión de prórroga para execución de obras
3
Aceptación desestimento e arquivo de comunicación previa para desenvolvemento de actividade
1
Aceptación renuncia e arquivo de comunicación previa para cambio de titularidade e desenvolvemento de actividade
6
Concesión de licenza para obras de canalización soterrada
1
Aceptación solicitude para cambio de titularidade en expediente de segregación de fincas
1
Concesión de licenza de obra menor
6
Concesión de licenza de primeira ocupación e/ou acometidas ás redes de auga e/ou saneamento
3
Concesión de licenza para instalación de terraza en establecemento de hostalería
1
Requirimento concesión prazo para demolición total de edificio e supervision de elementos afectados por arrastre de cableado aereo
1
Orde concesión prazo para restablecemento seguridade vía publica realizando labores mantemento en muro
1
Orde precinto local por realización obras sen licenza
1
Requirimento aportación informe – ditame seguridade elementos exteriores de edificación
5
Incoación de expediente de reposición da legalidade urbanística
2
Concesión de gratificación especial por realización funcións de categoría superior
1
Nomeamento definitivo comisión de selección para formación dunha bolsa de traballo de Diplomado/a Social
4
Designación de Xefe en Funcións da Policía Local
1
Designación de Interventora Accidental
3
Dedución proporcional de haberes por ausencia do posto de traballo sen xustificar
1
Realización trámite de audiencia a empregado municipal por ausencia posto de traballo sen xustificar
1
Aprobación gasto correspondente a aportación ao Plan de Pensións do mes de marzo
1
Nomeamento de funcionaria interina Traballadora Social
1
Adscrición provisional funcionarios conserxes de colexios e determinación de períodos de vacacións
1
Recoñecemento e aboamento en nómina de servizos en xornada nocturna
1
Recoñecemento e aboamento en nómina de servizos en domingo
1
Recoñecemento e aboamento en nómina de gratificación por festivos
26
Desestimación de recursos en expedientes sancionadores de tráfico
11
Sobresemento actuacións en expedientes sancionadores de tráfico
8
Confirmación resolución recaída en expedientes sancionadores de tráfico
8
Desestimación de alegacións en expedientes sancionadores de tráfico
4
Iniciación de oficio de expedientes sancionadores de tráfico
14
Iniciación de procedemento sancionador por infracción de horario de peche en establecementos de hostalería
4
Aprobación de expediente de modificación de créditos de xeración de créditos de natureza non tributaria
1
Aprobación de expediente de modificación de créditos de transferencias de créditos
3
Recoñecemento de obrigas derivadas de amortizacións de préstamos
1
Aprobación de liquidación dos orzamentos municipais correspondentes ao exercicio de 2017
1
Aprobación de expediente de modificación de créditos de transferencias de créditos de persoal
13
Orde de pago de facturas
4
Devolución de ingresos indebidos e compensación de débito e crédito
1
Concesión de fraccionamento de débeda
9
Compensación de oficio de débito e crédito
1
Requirimento a Entidade Abanca a execución parcial de garantía definitiva prestada por adxudicataria de obras
5
Concesión de licenza para tenza de animais potencialmente perigosos
1
Autorización para realización de concertos ao aire libre
2
Aprobación de Plan de Seguridade e saúde obras
2
Representación e defensa dos intereses do Concello exercida por letrado en procedemento xudicial
1
Tarifas de servizos urbanos de transporte en automóbiles lixeiros para o ano 2018
TOTAL:  215
O Concello Pleno queda sabedor.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=2
Así mesmo poderá acceder á gravación integra en: sede.vilagarcia.gal
3.TOMA DE COÑECEMENTO DO ACORDO DA XUNTA DE GOBERNO LOCAL DE 2 DE MAIO DE 2018, EN RELACIÓN COA PETICIÓN DE D. ROI PALMÁS CORA, QUE DESEMPEÑA NESTE CONCELLO UN POSTO DE TRABALLO DE PERSOAL EVENTUAL.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta do acordo de Xunta de Goberno Local de data 2 de maio de 2018, do seguinte teor:
Dáse conta de escrito de D. Roi Palmás Cora, funcionario de emprego eventual a tempo parcial (65%) deste Concello, comunicando o inicio dunha relación laboral a xornada parcial do 35%, equivalente á parte de xornada non cuberta polo nomeamento como persoal eventual (65%).
Dáse conta do informe do Técnico de Recursos Humanos seguinte:
“Segundo o disposto na Lei 53/1984, de 26 de decembro, de Incompatibilidades do Persoal ao Servizo das Administracións Públicas: non é preciso a autorización nin o recoñecemento de compatibilidade de aquelas actividades que sumadas ás que se desenvolvan no sector público non excedan en total do desempeño dun posto a tempo completo xa que dita autorización ou recoñecemento de compatibilidade viría referida a un segundo posto de traballo.
Da información obrante no expediente non se acreditan motivos de incompatibilidade derivados do horario nin das funcións ou tarefas a desenvolver.
Procedería dar conta ao Pleno do contido do escrito de comunicación aos efectos de tomar coñecemento.”
A Xunta de Goberno Local queda sabedora e que se procede a dar conta ao Pleno da Corporación Municipal para o seu coñecemento.”
A Comisión queda sabedora.
O Concello Pleno queda sabedor.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=3
Así mesmo poderá acceder á gravación integra en: sede.vilagarcia.gal
4.TOMA DE COÑECEMENTO DAS SOLICITUDES DE SUBVENCIÓN PRESENTADAS POLO CONCELLO ANTE A DEPUTACIÓN PROVINCIAL DE PONTEVEDRA, AO ABEIRO DO PLAN DE OBRAS E SERVIZOS (PLAN CONCELLOS 2018-2019).:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
De conformidade co establecido nas Bases reguladoras do Plan de Concellos 2018-2019, aprobadas por acordo plenario da Deputación Provincial, en sesión de 29/12/2017 e publicadas no BOPPO nº 2, de 03/01/2018 e a demais lexislación vixente en materia de contratación e subvencións, dáse conta das solicitudes de subvencións presentadas polo Concello ante a Deputación, en relación ás líñas 1 e 2 do citado Plan, segundo a relación seguinte:
	PLAN CONCELLOS 2018/2019

	Denominación
	Liña
	Importe total investimentos
	Solicitada Diputación 2018
	Anualidade 2019
	Achega municipal
	Achega FEDER
	Data XGL

	Adquisición de finca para ampliación do Complexo Deportivo de Fontecarmoa 
	1
	125.801,28 €
	125.801,28 €
	0,00 €
	0,00 €
	0,00 €
	29.01.2018 Corrección erro XGL 05.03.2018 

	Reforma do graderio de preferencia no campo de fútbol de A Lomba
	1
	181.442,86 €
	181.442,86 €
	0,00 €
	0,00 €
	0,00 €
	12.02.2018

	Renovación de barandilla no entorno de Vista Alegre. Fase 2
	1
	101.500,00 €
	50.750,00 €
	50.750,00 €
	0,00 €
	0,00 €
	02.04.2018

	Reparación do campo de fútbol de Vilaxoán
	1
	216.630,74 €
	216.630,74 €
	0,00 €
	0,00 €
	0,00 €
	19.03.2018

	Substitución elementos de madeira en xardiñeiras-bancos de Rei Daviña
	1
	11.512,91 €
	11.512,91 €
	0,00 €
	0,00 €
	0,00 €
	 19.03.2018

	Restauración de barandillas no entorno de Vista Alegre
	1
	13.975,67 €
	13.975,67 €
	0,00 €
	0,00 €
	0,00 €
	 19.03.2018

	Servizo de mantemento de farolas e semáforos na concello de Vilagarcía de Arousa
	2
	34.690,70 €
	34.690,70 €
	0,00 €
	0,00 €
	0,00 €
	 26.03.2018

	Instalación de parques caninos
	1
	47.797,31 €
	47.797,31 €
	0,00 €
	0,00 €
	0,00 €
	 26.03.2018

	Camión con equipo aspirador-impulsor destinado á limpeza da rede de saneamento
	1
	104.901,00 €
	104.901,00 €
	0,00 €
	0,00 €
	0,00 €
	 02/04/2018

	Subministro de 3 cadros de mando de alumeado público para as rúas Castelao, Romero Ortíz e praza de Galicia
	1
	25.453,56 €
	25.453,56 €
	0,00 €
	0,00 €
	0,00 €
	02/04/2018

	Humanización da rúa Vázquez Leis en Vilaxoán
	1
	287.980,00 €
	150.219,46 €
	0,00 €
	1.279,20 €
	136.481,34 €
	02/04/2018

	Subministro dun desidratador de malas herbas mediante auga quente
	1
	29.324,35 €
	29.324,35 €
	0,00 €
	0,00 €
	0,00 €
	02/04/2018

	Espectáculo Combate Naval Vilagarcía de Arousa 2018
	2
	35.695,00 €
	18.000,00 €
	0,00 €
	17.695,00 €
	0,00 €
	 12/03/2018

	Limpeza escola municipal de música
	2
	9.500,00 €
	9.500,00 €
	0,00 €
	0,00 €
	0,00 €
	26/02/2018

	Gasto de limpeza e aseo e enerxía eléctrica do Conservatorio Profesional de Música
	2
	18.181,00 €
	18.181,00 €
	0,00 €
	0,00 €
	0,00 €
	19/02/2018

	Contratación de 36 traballadores a tempo completo por un período de 9 meses
	2
	400.444,83 €
	319.269,71 €
	0,00 €
	81.175,12 €
	0,00 €
	15/01/2018

	Sensibilización formación en Igualdade e Recuperación persoal
	2
	12.000,00 €
	10.500,00 €
	0,00 €
	1.500,00 €
	0,00 €
	19/03/2018

	Festival do Estío con Apego
	2
	16.822,99 €
	14.000,00 €
	0,00 €
	2.822,99 €
	0,00 €
	26/06/2018

	Proxecto Actívate
	2
	10.640,00 €
	6.000,00 €
	0,00 €
	4.640,00 €
	0,00 €
	26/02/2018

	Proxecto Contigo en Familia
	2
	14.410,00 €
	13.000,00 €
	0,00 €
	1.140,00 €
	0,00 €
	05/03/2018

	Prevención do ciberacoso e bó uso das TIC´s
	2
	3.974,85 €
	3.000,00 €
	0,00 €
	974,85 €
	0,00 €
	19/03/2018

	Campamento de veran
	2
	4.500,00 €
	1.557,65 €
	0,00 €
	2.942,35 €
	0,00 €
	12/03/2018

	TOTAL
	
	1.707.179,05 €
	1.405.508,20 €
	50.750,00 €
	114.169,51 €
	136.481,34 €
	

	
	
	Importe total investimentos
	Solicitada Diputación 2018
	Anualidade 2019
	Achega municipal
	Achega FEDER
	


A Comisión queda sabedora.
O Concello Pleno queda sabedor.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=4
Así mesmo poderá acceder á gravación integra en: sede.vilagarcia.gal
5.TOMA DE COÑECEMENTO DA LIQUIDACIÓN DO ORZAMENTO DO CONCELLO E DA FPSDM, CORRESPONDENTES Ó EXERCICIO ECONÓMICO DE 2017.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da Resolución da Alcaldía do seguinte teor:
RESOLUCIÓN DA ALCALDÍA
Vistos os Informes da Intervención municipal, INT/2018/20-1 e INT/2018/20-2 de datas 28 de febreiro de 2018, referidos á liquidación dos orzamentos municipais para o exercicio 2017, así como da Intervención delegada da Fundación de Deportes, onde se verifican respectivamente o cumprimento dos obxectivos fiscais de regra do gasto,  estabilidade orzamentaria e volume de endebedamento.
En uso das facultades que me confire a normativa vixente en materia de réxime local, e en particular os artigos 191.3 e 192 do Real decreto lexislativo 2/2004, do 5 de marzo, polo que se aproba o texto refundido da Lei reguladora das Facendas Locais, e 90.1 do Real decreto 500/90, do 20 de abril, polo que se desenvolve o capítulo primeiro do título sexto da Lei 39/88, do 28 de decembro,
RESOLVO:
PRIMEIRO: Aprobar a liquidación dos orzamentos municipais do Concello de Vilagarcía de Arousa correspondentes ó exercicio económico de 2017, segundo o seguinte detallado:
Resultado orzamentario:
	DEREITOS RECOÑECIDOS NETOS

	a. Dereitos recoñecidos por operacións non financeiras 
	27.888.495,14

	a.1. Dereitos recoñecidos netos por operacións correntes (Cap. I a V)
	26.748.877,42

	a.2. Dereitos recoñecidos netos por demais operacións de capital(Cap. VI e VII)
	1.139.617,72

	b. Dereitos recoñecidos netos por activos financeiros
	132.825,16

	c. Dereitos recoñecidos netos por pasivos financeiros
	1.250.000,00

	Total dereitos recoñecidos
	29.271.320,30

	OBRIGAS RECOÑECIDAS NETAS

	a. Obrigas recoñecidas por operacións non financeiras 
	24.804.059,44

	a.1. Obrigas recoñecidas netas por operacións correntes (Cap. I a IV)
	22.337.832,86

	a.2. Obrigas recoñecidas netas por demais operacións de capital (Cap. VI e VII)
	2.466.226,58

	b. Obrigas recoñecidas netas por activos financeiros
	130.200,16

	c. Obrigas recoñecidas netas por pasivos financeiros
	4.453.173,80

	Total obrigas recoñecidas
	29.387.433,40

	RESULTADO ORZAMENTARIO ANTES DE AXUSTES
	-116.113,10

	AXUSTES
	 

	(+) Créditos gastados financiados con RLT para gastos xerais
	3.022.147,37

	(+) Desviacións de financiamento negativas do exercicio
	2.288.130,55

	(-) Desviacións de financiamento positivas do exercicio
	2.909.305,97

	RESULTADO ORZAMENTARIO AXUSTADO
	2.284.858,85


	Remanente de tesourería:


	1. Fondos líquidos
	4.862.578,45

	
	

	2. Dereitos pendentes de cobro (2.a +2.b +2.c -2.d)
	10.789.254,52

	2.a. Do orzamento corrente
	1.887.832,44

	2.b De orzamentos pechado
	9.441.163,72

	2.c De operacións non orzamentarias
	15.210,79

	2.d Cobros realizados pendentes de aplicación definitiva
	554.952,43

	3. Obrigas pendentes de pago (3.a +3.b +3.c -3.d)
	3.750.177,22

	3.a. Do orzamento corrente
	2.617.712,73

	3.b. De orzamentos pechados
	73.558,52

	3.c. De operacións non orzamentarias
	1.073.929,05

	3.d. Pagos pendentes de aplicación definitiva
	15.023,08

	I. REMANENTE DE TESOURERÍA TOTAL
	11.901.655,75

	II.  SALDOS DE DUBIDOSO COBRO
	6.420.330,02

	III. REMANENTE DE TESOURERÍA AFECTADO
	2.866.193,97

	IV. REMANENTE DE TESOURERÍA PARA GASTOS XERAIS
	2.615.131,76


SEGUNDO: Aprobar a liquidación dos orzamentos municipais do Organismo Autónomo Fundación Pública de Servizos Deportivos Municipais, correspondentes ó exercicio económico de 2017, aprobada e proposta polo seu Presidente,  segundo o seguinte detallado:
Resultado orzamentario:
	DEREITOS RECOÑECIDOS NETOS

	a. Dereitos recoñecidos por operacións non financeiras 
	1.073.831,08

	a.1. Dereitos recoñecidos netos por operacións correntes (Cap. I a V)
	1.073.831,08

	a.2. Dereitos recoñecidos netos por demais operacións de capital (Cap. VI e VII)
	0,00

	b. Dereitos recoñecidos netos por activos financeiros
	0,00

	c. Dereitos recoñecidos netos por pasivos financeiros
	0,00

	Total dereitos recoñecidos
	1.073.831,08

	OBRIGAS RECOÑECIDAS NETAS

	a. Obrigas recoñecidas por operacións non financeiras 
	1.069.160,37

	a.1. Obrigas recoñecidas netas por operacións correntes (Cap. I a IV)
	1.053.192,91

	a.2. Obrigas recoñecidas netas por demais operacións non financeiras (Cap. VI e VII)
	15.967,46

	b. Obrigas recoñecidas netas por activos financeiros
	0,00

	c. Obrigas recoñecidas netas por pasivos financeiros
	0,00

	Total obrigas recoñecidas
	1.069.160,37

	RESULTADO ORZAMENTARIO ANTES DE AXUSTES
	4.670,71

	AXUSTES

	(+) Créditos gastados financiados con RLT para gastos xerais
	3.077,94

	(+) Desviacións de financiamento negativas do exercicio
	0,00

	(-) Desviacións de financiamento positivas do exercicio
	0,00

	RESULTADO ORZAMENTARIO AXUSTADO
	7.748,65


Remanente de tesourería:
	1. Fondos líquidos
	195.157,19

	2. Dereitos pendentes de cobro (2.a +2.b +2.c -2.d)
	127.085,85

	2.a. Do orzamento corrente
	105.615,68

	2.b De orzamentos pechado
	21.470,17

	2.c De operacións non orzamentarias
	0,00

	2.d Cobros realizados pendentes de aplicación definitiva
	0,00

	3. Obrigas pendentes de pago (3.a +3.b +3.c -3.d)
	92.542,54

	3.a. Do orzamento corrente
	77.640,60

	3.b. De orzamentos pechados
	2.526,14

	3.c. De operacións non orzamentarias
	12.375,80

	3.d. Pagos pendentes de aplicación definitiva
	0,00

	I. REMANENTE DE TESOURERÍA TOTAL
	229.700,50

	II.  SALDOS DE DUBIDOSO COBRO
	16.734,06

	III. REMANENTE DE TESOURERÍA AFECTADO
	0,00

	IV. REMANENTE DE TESOURERÍA PARA GASTOS XERAIS
	212.966,44


TERCEIRO: Que se de conta da presente resolución ao Concello Pleno na primeira sesión que se celebre.
A Comisión queda sabedora.
O Concello Pleno queda sabedor.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=5
Así mesmo poderá acceder á gravación integra en: sede.vilagarcia.gal
6. TOMA DE COÑECEMENTO DO MARCO ORZAMENTARIO A MEDIO PRAZO, EXERCICIOS ECONÓMICOS 2019-2021.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da resolución da Alcaldía do seguinte teor:
RESOLUCIÓN DA ALCALDÍA
De conformidade co disposto no artigo 29 da LO 2/2012, de 27 de abril de Estabilidade Orzamentaria e Sostibilidade Financieira, así como nos artigos 6 e 15 da Orde HAP/2105/2012, de 1 de outubro,pola que se desenvolven as obrigas de subministro de información reguladas na LO2/2012.
De conformidade coas facultades que en materia de gastos, me confire a Lei 7/85,  de Bases de Réxime Local, RDL 2/2004 de 5 de marzo e Real Decreto 500/90, do 20 de abril, en canto a competencia para a formación e elaboración dos orzamentos municipais, e de conformidade coa base 54ª das  Bases de Execución do Presuposto,
Visto o informe de intervención Ref.: INT/2018/000071-1 onde se fiscaliza de conformidade o cumprimento do obxectivo de estabilidade e de débeda para o marco orzamentario consolidado 2019-2021 do Concello de Vilagarcía de Arousa.
DISPOÑO:
PRIMEIRO: Aprobar o seguinte marco orzamentario consolidado a medio prazo 2019-2021, no que se enmarcará a elaboración dos orzamentos anuais do Concello de Vilagarcía de Arousa para dito período, e a través dos cales se garante unha programación orzamentaria coherente cos obxectivos de débeda pública e estabilidade orzamentaria, así como o cumprimento da regra do gasto, co seguinte desglose para gastos e ingresos:
INGRESOS 
	INGRESOS
	Exercicio 2019
	Exercicio 2020
	Exercicio 2021

	Ingresos correntes
	26.280.683,35
	26.280.683,35
	26.280.683,35

	Ingresos de capital
	0,00
	0,00
	0,00

	Ingresos non financeiros
	26.280.683,35
	26.280.683,35
	26.280.683,35

	Ingresos financeiros
	150.000,00
	150.000,00
	150.000,00

	Ingresos totais
	26.430.683,35
	26.430.683,35
	26.430.683,35


GASTOS 
	GASTOS
	Exercicio 2019
	Exercicio 2020
	Exercicio 2021

	Gastos correntes
	24.336.624,01 €
	24.766.041,28
	24.889.197,01

	Gastos de capital
	158.500,00 €
	422.687,77
	710.015,89

	Gastos non financeiros
	24.495.124,01 €
	25.188.729,05 €
	25.599.212,90 €

	Gastos financeiros
	1.935.559,33 €
	1.241.954,29
	831.470,45

	Gastos totais
	26.430.683,34 €
	26.430.683,34 €
	26.430.683,35 €


SEGUNDO: Dar traslado ao Ministerio de Facenda e Administracións públicas dentro do prazo legalmente establecido.
TERCEIRO: Dar conta ao Pleno na primeira sesión que celebre
A Comisión queda sabedora.
O Concello Pleno queda sabedor.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=6
Así mesmo poderá acceder á gravación integra en: sede.vilagarcia.gal
7. TOMA DE COÑECEMENTO DA SOLICITUDE DE PARTICIPACIÓN CIDADÁ PRESENTADA POR PARTE  DE ASOCIACIÓNS OU ENTIDADES EN RELACIÓN CON UN PUNTO DA ORDE DO DÍA QUE LLE AFECTE DIRECTAMENTE E POSTERIOR INTERVENCIÓN A TRAVÉS DUN ÚNICO REPRESENTANTE DAS MESMAS.
Dáse conta do disposto no ARTIGO 23.- do Regulamento Orgánico do Pleno:
Cando algunha das asociacións ou entidades, ás que  se refire o artigo 72 da Lei 7/1985, de 2 de abril, desexen facer unha exposición ante o pleno, en relación con algún punto da orde do día que lle afecte directamente, deberá solicitalo á alcaldía mediante escrito presentado no rexistro do concello, un día antes da celebración da sesión plenaria. Coa autorización da alcaldía, e a través dun único representante, poderá  intervir durante o tempo que a alcaldía lle conceda, con anterioridade á lectura, debate e votación da proposta incluída na orde do día.
Aqueles asuntos onde estean previstas as intervencións de asociacións ou entidades poderán ser tratados con carácter preferente aos restantes asuntos incluídos na orde do día da correspondente sesión plenaria.
Non figura presentada ningunha solicitude de participación cidadá.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=7
Así mesmo poderá acceder á gravación integra en: sede.vilagarcia.gal
8. APROBACIÓN, SE PROCEDE, DO EXPEDIENTE DE CRÉDITOS RECOÑECIDOS Nº 01/REC/2018:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da memoria da Alcaldía do seguinte teor:
De conformidade co establecido nos Artigos 26.2.C e 60.2 do Real Decreto 500/90, de 20 de abril, poderán aplicarse ós créditos do presuposto vixente as obrigas procedentes de exercicios anteriores, previo recoñecemento extraxudicial de créditos polo Pleno Municipal.
Existen gastos procedentes de exercicios pechados que se encontran nas seguintes situacións:
-Expedientes de gastos realizado nos exercicios 2015,  2016 e 2017 dos que as facturas/xustificacións foron recibidas no ano 2018.
-Expedientes de gastos realizado nos exercicios 2017 dos que as facturas/xustificacións foron recibidas a 31/12/2017 sendo materialmente imposible a súa tramitación con cargo ao orzamento 2017.
 Visto que, no orzamento vixente existe crédito suficiente ben nas aplicacións orzamentarias ben a nivel de bolsa de vinculación, nos termos indicados nas relacións de facturas anexas á providencia de alcaldía Nº F/2017/160 por importe de 8.427,61€; Nº F/2018/10 por importe de 10.462,61€; Nº F/2018/12 por importe de 18.233,16€; Nº F/2018/16 por importe de 15.870,03€ e Nº F/2018/36 por importe de  3.375,05€,  así como a factura Nº18001990 por importe de 345,20€, o que da un importe global para o expediente que ascende a 56.713,66€.
Vistos os informes favorables á viabilidade orzamentaria emitidos polos órganos xestores responsables dos programas de gasto implicados no presente expediente.
Tendo en conta que esta alcaldía considera necesario proceder ao recoñecemento extraxudicial de créditos co fin de evitar o enriquecemento inxusto da Administración dado que se trata de servizos e subministracións efectivamente realizados, en aras a evitar un prexuízo para os provedores, contratistas e demais acredores o tempo que se contribúe a acadar os obxectivos fiscais de estabilidade orzamentaria e sostibilidade financeira marcados na LOEOSF 2/2012..
Logo de ver o Informe de Intervención, INT/2018/000062-1 no que se manifesta a necesidade dun acordo plenario para aprobar o recoñecemento extraxudicial de créditos Nº 01/REC/2018  por importe de 56.713,66€, con cargo ás aplicacións orzamentarias especificadas nas relacións anexas á providencia de alcaldía, esta Alcaldía-Presidencia, somete á aprobación da Corporación Municipal, o seguinte acordo:
Aprobar o expediente de recoñecemento extraxudicial de créditos Nº 01/REC/2018, das facturas e xustificantes comprendidos nas relacións de OPAS Nº D/2017/5, Nº D/2018/1 e Nº D/2018/2 anexas á providencia de alcaldía,  por un importe global de 56.713,66€, con cargo ás aplicacións orzamentarias do Orzamento do exercicio 2018 a favor dos acredores e contías individualizadas que figuran na citada relación e no Informe de Intervención”.
Vilagarcía de Arousa, 23 de maio de 2018
O ALCALDE
Alberto Varela Paz
Non habendo intervencións, sométese este asunto a votación co seguinte resultado:
VOTACIÓN:
Os/as representantes do grupo municipal do PSG-PSOE  informan favorablemente.
As/os representantes dos grupos municipais do PP, EU, BNG, Somos Maioría e Concelleiro non adscrito, din que se manifestarán no Pleno e polo tanto abstense.
En consecuencia e por maioría infórmase favorablemente a aprobación do o expediente de recoñecemento extraxudicial de créditos Nº 01/REC/2018 das facturas e xustificantes comprendidos nas relacións de OPAS Nº D/2017/5, Nº D/2018/1 e Nº D/2018/2 anexas á providencia de alcaldía,  por un importe global de 56.713,66€, con cargo ás aplicacións orzamentarias do Orzamento do exercicio 2018 a favor dos acredores e contías individualizadas que figuran na citada relación e no Informe de Intervención. 
Sometido a votación o asunto polo Sr. Alcalde da o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21) 
ACÓRDASE: Aprobar o expediente de recoñecemento extraxudicial de créditos Nº 01/REC/2018, das facturas e xustificantes comprendidos nas relacións de OPAS Nº D/2017/5, Nº D/2018/1 e Nº D/2018/2 anexas á providencia de alcaldía,  por un importe global de 56.713,66€, con cargo ás aplicacións orzamentarias do Orzamento do exercicio 2018 a favor dos acredores e contías individualizadas que figuran na citada relación e no Informe de Intervención.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=8
Así mesmo poderá acceder á gravación integra en: sede.vilagarcia.gal
9.APROBACIÓN, SE PROCEDE, DA MOCIÓN PRESENTADA POLO GRUPO POLÍTICO MUNICIPAL DO PSG-PSOE SOBRE A SITUACIÓN DOS SERVIZOS DE AVALIACIÓN E ORIENTACIÓN (EVO).:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da moción presentada polo grupo político municipal do PSG-PSOE coa data de 7 de maio de 2018, do seguinte teor:
MOCIÓN: A situación dos servizos de avaliación e orientación (EVO)
 Tania García Sanmartín, na súa condición de voceira do Grupo Municipal Socialista no Concello de Vilagarcía de Arousa comparece e como mellor en dereito proceda DI:
Ao abeiro do disposto nos artigos 97 da Lei 5/1997, do 22 de xullo, Lei de Administración Local de Galicia, 91,4 e 97 do Real Decreto 2568/1986, do 28 de novembro, polo que se aproba o Regulamento de Organización, Funcionamento e Réxime Xurídico das Entidades Locais, e 46.2 da Lei 11/1999, do 21 de abril, Lei de modificación da Lei Reguladora de Bases do Réxime Local e outras medidas, presenta á consideración do Pleno da Corporación Municipal a seguinte:
EXPOSICIÓN DE MOTIVOS
A situación dos servizos de avaliación e orientación (EVO) da consellería de Benestar Social na provincia de Pontevedra está a provocar unha enorme lista de agarda de persoas con discapacidade que permanecen sen poder optar as prestacións pola falla de avaliación.
De feito a lista de espera para a primeira avaliación na provincia está por riba das dez mil persoas. Segundo os seus propios datos cada mes preséntanse máis de 400 novas solicitudes o que está a provocar entorno os tres anos de retraso para a revisión das solicitudes, polo que o colapso do servizo é considerable.
Xa no 2016 a propia consellería de Política Social recoñecera a situación de bloqueo deste servizo e planificara a creación de dous novos equipos aínda que finalmente o goberno galego decidíu crealos en Ferrol e A Coruña deixando a Pontevedra sen este reforzo. 
Esta situación está a afectar moi considerablemente a persoas cunha situación socio económica moi desfavorecida e que cun recoñecemento da súa discapacidade verían reducidos certos impostos e terían posibilidades de atopar un emprego na función pública, así como a dificultade de acceder á tarxeta de estacionamento para persoas con discapacidade.
Polo exposto, o Grupo Municipal Socialista somete á consideración do Pleno esta MOCIÓN, para que este adopte os seguintes ACORDOS
1.- Instar a consellería de Política Social da Xunta de Galicia a dotar a provincia de Pontevedra de dous novos equipos de valoración e orientación da discapacidade.
2.- Instar a consellería de Política Social a aumentar o número de persoal dos equipos de valoración actuais e suplir as xubilacións e as baixas por enfermidade de xeito urxente.
3.- Dar traslado deste acordo plenario ao conselleiro de Política Social e ao Presidente da Xunta de Galicia.
4.- Dar traslado deste acordo aos grupos parlamentarios do Congreso dos Deputados.
Vilagarcía de Arousa, 07 de maio de 2018
Asdo. A Portavoz do Grupo Municipal Socialista     
Non habendo intervencións, sométese este asunto a votación co seguinte resultado:
VOTACIÓN:
Os/as representantes do grupo municipal do PSG-PSOE informan favorablemente.
As/os representantes dos grupos municipais do PP, EU, BNG, Somos Maioría e Concelleiro non adscrito, din que se manifestarán no Pleno e polo tanto abstense.
En consecuencia e por maioría infórmase favorablemente a aprobación da moción presentada polo grupo político municipal do PSG-PSOE sobre a situación dos servicios de avaliación e orientación (EVO)
Sometido a votación o asunto polo Sr. Alcalde da o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21)
ACÓRDASE: Aprobar a moción presentada polo grupo político municipal do PSG-PSOE e,
1.- Instar a consellería de Política Social da Xunta de Galicia a dotar a provincia de Pontevedra de dous novos equipos de valoración e orientación da discapacidade.
2.- Instar a consellería de Política Social a aumentar o número de persoal dos equipos de valoración actuais e suplir as xubilacións e as baixas por enfermidade de xeito urxente.
3.- Dar traslado deste acordo plenario ao conselleiro de Política Social e ao Presidente da Xunta de Galicia.
4.- Dar traslado deste acordo aos grupos parlamentarios do Congreso dos Deputados.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=9
Así mesmo poderá acceder á gravación integra en: sede.vilagarcia.gal
10. APROBACIÓN, SE PROCEDE, DA MOCIÓN PRESENTADA POLOS GRUPOS POLÍTICOS MUNICIPAIS DE EU E SOMOS MAIORÍA PARA A PROTECCIÓN E POSTA EN VALOR DOS PETRÓGLIFOS DA BACÍA DO RÍO SALGUEIRO NO MONTE XIABRE.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da moción presentada polos grupos municipais de EU e Somos Maioría, coa data de 21 de maio de 2018, do seguinte teor:
Jesús López Rodríguez e Gaspar Antonio González Somoza, concelleiros e voceiros do Grupo Municipal de EU-Son e de Somos Maioría Vilagarcía (PDDdG) respectivamente, ao abeiro do previsto no Regulamento de Organización, Funcionamento e Réxime Xurídico das Entidades Locais, desexan propoñer para a súa consideración por parte do Pleno Municipal de Vilagarcía de Arousa, na súa sesión ordinaria do 31de maio de 2018, a seguinte moción
MOCIÓN PARA A PROTECCIÓN E POSTA EN VALOR DOS PETRÓGLIFOS DA BACÍA DO RÍO SALGUEIRO NO MONTE XIABRE 
EXPOSICIÓN DE MOTIVOS
“Durante as tarefas de “Control e Corrección de Impacto sobre o Patrimonio Cultural da Ampliación do Parque Eólico Xiabre” (CJ 102A 2006/202-0), documentouse unha estación de arte rupestre descoñecida ata ese momento situada no Concello de Vilagarcía de Arousa.
Rexistráronse 31 rochas gravadas, agrupadas en 14 sitios arqueolóxicos, e realizáronse calcos dos máis complexos, alterados ou próximos á obra.
A área de localización denomínase “Alto de Sobreiras”, na vertente sudoeste do Monte Xiabre, no concello de Vilagarcía de Arousa. A zona é lindeira polo norte co concello de Catoira e polo sueste co de Caldas de Reis. Sitúase ao leste do curso alto do Río do Con, arredor da bacía dun regato afluente deste denominado Río Salgueiro.
Varios outeiros flanquean este espazo (o Cotelo de Xan do Corno polo sur-sueste, o Alto de Sobreiras e o Corucho do Río Salgueiro polo leste, o Monte Meda polo noroeste, o Coto de Agudelo polo sudoeste...), o que determina a súa bacía visual, que se orienta cara ao sur-sudoeste e dá unha ampla visión da vila de Vilagarcía e da Ría de Arousa.
A localización desta estación rupestre é decisiva para ampliar as análises paisaxísticas desta zona, situada na banda prelitoral da Ría de Arousa e marcada pola elevación do Monte Xiabre, referente de maior altitude tanto dende terra como dende o mar.
Os petróglifos localízanse na marxe dereita da bacía do río Salgueiro, moito máis cóncava e menos afectada por traballos de cantería e repoboación forestal cá beira esquerda (moi irregular, minada de furados e rochas fracturadas e desprazadas que dificultaron enormemente a prospección da zona). Distribúense fundamentalmente definindo o arco noroccidental da bacía, ordenando e elimitando a paisaxe na que se inscriben.
En canto ás características estilísticas, a maioría dos sitios arqueolóxicos presentan motivos xeométricos (combinacións circulares, círculos simples, óvalos...) aínda que nun dos casos aparecen representados varios cuadrúpedes (Petróglifo de Sobreiras 12) e noutras dúas rochas aparecen figuras que poden estar representando ferraduras. Todos os petróglifos, agás Sobreiras 2 (probablemente de época histórica), pertencen ao denominado Estilo Atlántico, cuxa cronoloxía se inscribiu tradicionalmente na Idade de Bronce, aínda que estudos recentes están a prolongar o seu uso dende o Neolítico ata a Idade de Ferro (Santos Estévez, 2005). Dende esta perspectiva, certas representacións da bacía do Río Salgueiro gardan unha estreita semellanza con algunhas das rexistradas no petróglifo próximo da Laxe dos Bolos, ou con moitas da representacións documentadas nos Ballotes–Meadelo, onde as últimas estribacións do Xiabre se precipitan ao mar.
En xeral, todos os petróglifos se atopan moi erosionados, polo que os motivos son de difícil lectura, especialmente aqueles que se sitúan nas zonas máis elevadas.
Tamén ocasionaron importantes alteracións os traballos de cantería (moi frecuentes por mor da abundancia e calidade do granito da zona) e os incendios forestais. Neste senso, a entidade máis afectada é o Petróglifo Monte Xiabre II, que presenta varias placas e escamas orixinadas durante a vaga de lumes do ano 2006, e que están a provocar a perda dos gravados. Por outra banda, o Petróglifo de Sobreiras 12 é particularmente singular, pois varios cuadrúpedes aparecen representados sen cabeza (aínda que algúns deles si presentan restos de cornamenta) e no seu lugar sitúase un suave rebaixe; supoñendo que este sexa antrópico, a súa intencionalidade e cronoloxía son moi difíciles de precisar”* . 
Transcorridos 10 anos dende os traballos de prospección, documentación e rexistro dos Petróglifos da Bacía do Río Salgueiro, o xacemento atópase nun estado de absoluto abandono, o que supón unha grave ameaza para a súa conservación. Actualmente resultan inaccesibles, posto que están totalmente cubertos de vexetación e acubillados polo toxo, do que resulta un evidente risco de lume que aumenta a medida que nos aproximamos á época estival, e que pode ter consecuencias terribles para este conxunto arqueolóxico.
A todo isto hai que sumarlle o anuncio da recuperación do proxecto de ampliación da Canteira de Saiar, que se ben non ten consecuencias directas sobre o xacemento, si que supón un risco en forma de desprendementos e alteracións na zona próxima aos petróglifos.
En relación a este tema, o grupo parlamentario de En Marea presentou unha petición de información á Xunta de Galicia. Asemade, e en resposta á petición por rexistro que se elevou ao Concello de Vilagarcía de Arousa, a Xunta de Goberno local remitiu un escrito ás Consellerías de Medio Ambiente e Cultura da Xunta de Galicia.
Recentemente, e con motivo da aprobación dos orzamentos do Concello de Vilagarcía para o ano 2018, a asociación Umia Vivo presentou unha emenda a ditos orzamentos na que, textualmente, pedía a corrección dos orzamentos “consignando importe para actuación que garantan as medidas máis elementais de sinalización e desbroce de elementos do patrimonio arqueolóxico, en especial petróglifos”.
Durante o pleno celebrado para o debate das emendas aos orzamentos, o goberno argumentou para o rexeitamento de dita emenda “que xa se incluía unha partida de 150.000€ para a conservación do patrimonio”.
O esquecemento é o risco maior do noso patrimonio. Os petróglifos do Monte Xiabre son practicamente descoñecidos para a maioría de poboación de Vilagarcía de Arousa e os outros dous concellos nos que se ubica o Monte Xiabre: Caldas de Reis e Catoira. Cómpre lembrar que segundo o artigo 3, apartado 2 da Lei 5/2016 do 4 de maio de 2016 do Patrimonio Cultural de Galicia: 
“As entidades que integran a administración local teñen as obrigas de protexer difundir e fomentar o valor cultural dos bens, adoptar medidas cautelares en caso de emerxencia cando viren a súa integridade ou valor ameazados, e comunicarlle á Xunta de Galicia calquera ameaza ou dano que sufran”.
O descoñecemento e a situación de risco na que se atopan os Petróglifos da bacía do Río Salgueiro no Monte Xiabre débense a unha falta de vontade política. Algo moi difícil de entender cando a ubicación dos petróglifos, na proximidade da área de lecer de Fontefría, aumenta o seu atrativo e un potencial cuxo desenvolvemento depende dunha cantas actuacións que non supoñen un custe económico moi elevado. Lembremos que os petróglifos, por ser arte rupestre, están catalogados como BIC, e ata o de agora cos petróglifos do Monte Xiabre non se está actuando en consideración a este tratamento.
Por todo isto, propónselle ao Pleno do Concello de Vilagarcía de Arousa, a adopción dos seguintes ACORDOS
1-O inmediato contacto con Patrimonio co fin de que, en base a un proxecto redactado por un/unha arqueólogo/a, solicitar o permiso para o desbroce baixo a súa supervisión e co balizamento das rochas do Xacemento da bacía do Río Salgueiro, e así minimizar o risco de lume e o dano dos petróglifos de cara ao verán.
2-Establecer un mantemento periódico para a zona onde se ubican os petróglifos co fin de que non se repita a actual situación de abandono.
3-Contactar coa Comunidade de Montes de Cea co fin de informar sobre os traballos de desbroce e protección do xacemento.
4-A correcta sinalización e colocación de paneis informativos nas zonas de acceso e arredor dos petróglifos, a súa posta en valor a través de unidades didácticas e a súa inclusión nas distintas ferramentas de promoción turística das que dispón o Concello de Vilagarcía de Arousa.
5-A realización de actividades e visitas arredor dos petróglifos do Monte Xiabre, outorgándolle especial importancia á dinamización destas visitas nos centros de ensino, posto que non só contribuirán á posta en valor dos mesmos, senón que ademais axudarán a xerar apego ao monte, respecto pola Natureza e valores de conservación.
6-A consignación orzamentaria para os traballos de desbroce por parte do Concello de Vilagarcía de Arousa da partida asignada para a conservación do patrimonio nos orzamentos para o 2018, e a solicitude de partidas adicionais tanto á Deputación de Pontevedra e á Xunta de Galicia para financiar o desenvolvemento da posta en valor dos petróglifos.
En Vilagarcía de Arousa, a 21 de maio de 2018

Jesús López Rodríguez                           
Gaspar Antonio González Somoza


   EU-Son



Somos Maioría Vilagarcía (PDDdG
Non habendo intervencións, sométese este asunto a votación co seguinte resultado:
VOTACIÓN:
Os/as representantes dos grupos municipais de EU e Somos Maioría  informan favorablemente.
As/os representantes dos grupos municipais do PSG-PSOE, PP, BNG e Concelleiro non adscrito, din que se manifestarán no Pleno e polo tanto abstense.
En consecuencia e por maioría infórmase favorablemente a aprobación da moción presentada polos grupos municipais de EU e Somos Maioría para a protección e posta en valor dos petroglifos da bacía do Río Salgueiro no Monte Xiabre.
Sometido a votación o asunto polo Sr. Alcalde da o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21)
ACÓRDASE aprobar a moción presentada polos grupos políticos municipais de EU e Somos Maioría e que se proceda a: 
1-O inmediato contacto con Patrimonio co fin de que, en base a un proxecto redactado por un/unha arqueólogo/a, solicitar o permiso para o desbroce baixo a súa supervisión e co balizamento das rochas do Xacemento da bacía do Río Salgueiro, e así minimizar o risco de lume e o dano dos petróglifos de cara ao verán.
2-Establecer un mantemento periódico para a zona onde se ubican os petróglifos co fin de que non se repita a actual situación de abandono.
3-Contactar coa Comunidade de Montes de Cea co fin de informar sobre os traballos de desbroce e protección do xacemento.
4-A correcta sinalización e colocación de paneis informativos nas zonas de acceso e arredor dos petróglifos, a súa posta en valor a través de unidades didácticas e a súa inclusión nas distintas ferramentas de promoción turística das que dispón o Concello de Vilagarcía de Arousa.
5-A realización de actividades e visitas arredor dos petróglifos do Monte Xiabre, outorgándolle especial importancia á dinamización destas visitas nos centros de ensino, posto que non só contribuirán á posta en valor dos mesmos, senón que ademais axudarán a xerar apego ao monte, respecto pola Natureza e valores de conservación.
6-A consignación orzamentaria para os traballos de desbroce por parte do Concello de Vilagarcía de Arousa da partida asignada para a conservación do patrimonio nos orzamentos para o 2018, e a solicitude de partidas adicionais tanto á Deputación de Pontevedra e á Xunta de Galicia para financiar o desenvolvemento da posta en valor dos petróglifos.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=10
Así mesmo poderá acceder á gravación integra en: sede.vilagarcia.gal
11. APROBACIÓN, SE PROCEDE, DA MOCIÓN PRESENTADA POLOS GRUPOS POLÍTICOS MUNICIPAIS DE EU E SOMOS MAIORÍA PARA EXPRESAR O REXEITAMENTO AO FALLO DA SENTENZA XUDICIAL AO GRUPO DE VIOLADORES “LA MANADA”.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da moción presentada polos grupos políticos municipais de EU e Somos Maioría coa data de 22 de maio de 2018, do seguinte teor:
Jesús López Rodríguez e Gaspar Antonio González Somoza, concelleiros e voceiros do Grupo Municipal de EU-Son e de Somos Maioría Vilagarcía (PDDdG) respectivamente, ao abeiro do previsto no Regulamento de Organización, Funcionamento e Réxime Xurídico das Entidades Locais, desexan propoñer para a súa consideración por parte do Pleno Municipal de Vilagarcía de Arousa, na súa sesión ordinaria do 31de maio de 2018, a seguinte moción
MOCIÓN PARA EXPRESAR O REXEITAMENTO AO FALLO DA SENTENZA XUDICIAL AO GRUPO DE VIOLADORES “LA MANADA”
EXPOSICIÓN DE MOTIVOS
A noite do 7 de xullo de 2016, durante a celebración das festas do San Fermín en Pamplona, cinco homes (autoproclamados como “La Manada”) violaron e vexaron unha moza de 18 anos, furtando posteriormente o seu móbil para evitar que pedise axuda e deixándoa tirada nun portal.
Vinte meses despois, en novembro de 2017, comezou o xuízo perante a Audiencia de Navarra. Durante todo o proceso, por parte dos maxistrados e da defensa dos acusados, a vítima foi cuestionada, exposta, humillada e xulgada cos argumentos máis machistas.
Mesmo tentaron introducir como proba da inocencia dos agresores que a moza refixo a súa vida; porén, todas as probas (vídeos, testemuñas, conversas de WhatsApp) facían evidente a premeditación e o comportamento delituoso dos membros de “La Manada”.
Catro meses tardaron en ditar sentenza. Finalmente, a resolución absolve os acusados do delito de agresión sexual e condénaos a nove anos de prisión por un delito continuado de abuso sexual con prevalecemento, recollido no artigo 181.3 do Código Penal. Así, os maxistrados, nunha rancia interpretación do Código Penal, consideran que non existiu intimidación, aínda que recoñecen que non houbo consentimento da vítima. As críticas e as mobilizacións, con toda a lexitimidade, atacaron o fallo, entendendo que a moza estaba manifestamente intimidada e sen capacidade algunha de defenderse, e visibilizando os prexuízos aos que se enfrontou no proceso, que non teñen cabida nun Estado de Dereito construído ao abeiro da igualdade e da non discriminación. Ademais, aínda que o delito de violación sufriu grandes cambios nos últimos anos, a súa ampla marxe interpretativa deixou a agredida nas mans dunha discrecionalidade xudicial que, neste caso, errou de maneira evidente.
Por outra banda, parécenos preocupante que, na nosa sociedade, teña cabida un voto particular como o emitido por un dos maxistrados, que absolve os acusados de todos os delitos ao considerar que non se aprecia ningún tipo de violencia sexual.
Dende os nosos respectivos grupos políticos consideramos que esta sentenza non supón un caso illado, senón que é a manifestación dunha doenza estrutural -o patriarcado–, que o infecta todo, tamén os tribunais de xustiza. Ademais, coincidindo coa valoración de moitas expertas xuristas, entidades feministas e organizacións de mulleres, sen prexuízo do necesario respecto á independencia xudicial, consideramos que a sentenza:
• Minimiza e infravalora os feitos ao non consideralos agresión sexual e ao non considerar o agravante de realizarse en grupo.
• Coloca o foco no comportamento da vítima e non no dos agresores, de cara a apreciar ou non a existencia de intimidación.
• Favorece a impunidade das agresións machistas e envía unha mensaxe de desacreditación das vivencias das mulleres que sofren estas agresións e aínda as revitimiza.
• Pon de manifesto a incoherencia de que o abuso sexual perpetrado baixo as condicións que se deron e que está contido na historia dos feitos pode ocorrer sen violencia e/ou intimidación.
• Evidencia a necesidade de introducir a perspectiva de xénero na formación das persoas que desenvolven tarefas xudiciais, policiais, etc., nas diversas institucións do Estado.
Ante a gravidade da situación, sentimos a necesidade de subliñar que nós si cremos o manifestado pola vítima. Durante o transcurso do xuízo púxose en dúbida a súa credibilidade, cuestionando os límites da súa resistencia, así como o sufrimento que padecera, someténdoa, dese xeito, a unha segunda vitimización incompatible co Estado de Dereito. Á xustiza correspóndelle xulgar os agresores, non as mulleres agredidas.
Cremos, ademais, que o respecto pola independencia xudicial non nos debe eximir de criticar as sentenzas e procedementos que vulneran os preceptos de xustiza máis elementais. O fallo da Audiencia Provincial de Navarra non se axusta aos feitos probados e non lle ofrece á vítima a reparación que merece, ao negar a agresión que padeceu. Ademais, manda unha mensaxe funesta á cidadanía: a palabra dunha muller é sempre obxecto de sospeita.
As relacións sexuais teñen que ser consentidas pero tamén desexadas, de mutuo acordo. É preciso reverter o paradigma segundo o cal as mulleres só conceden desexo ao outro, senón que son persoas proactivas. Non se pretende só rematar coas violencias machistas. Preténdese que todas e todos poidamos vivir unha vida digna e plena en igualdade de condicións.
Por todo isto, propónselle ao Pleno do Concello de Vilagarcía de Arousa a asunción dos seguintes ACORDOS
PRIMEIRO.- Manifestar o seu rexeitamento á sentenza e á interpretación legal realizada polos maxistrados da Audiencia de Navarra, entendendo que si existiu intimidación e, polo tanto, unha violación que debe ser considerada agresión sexual, e non abuso, tal e como se establece nos artigos 178 e seguintes do Código Penal.
SEGUNDO.- Denunciar o feito de que as mulleres sigan sendo dobremente vítimas: por parte dos agresores e por parte dunhas institucións asentadas no patriarcado e na criminalización das agredidas.
TERCEIRO.- Instar o Goberno e as Cortes a levar a cabo as políticas e iniciativas lexislativas precisas para equiparar normativamente a ausencia de consentimento á súa negativa no eido dos delitos contra a liberdade e a indemnidade sexuais. Tal e como a CEDAW recolle no seu punto nº 29:  “Garantir que as agresións sexuais, en particular a violación, estean tipificadas como un delito que afecta o dereito á seguridade persoal e á integridade física, sexual e psicolóxica e que a definición dos delitos sexuais, en particular a violación conxugal e por parte dun coñecido ou a violación nunha cita, se base na falta de libre consentimento e teña en conta circunstancias coercitivas. As limitacións de tempo, no caso de que existan, deberían dar prioridade aos intereses das vítimas e sobreviventes e ter en conta as circunstancias que obstaculizan a súa capacidade para denunciar a violencia sufrida ante os servizos ou autoridades competentes.”
CUARTO.- Introducir ou intensificar, nas políticas do noso Concello, a perspectiva de xénero para garantir un sistema máis xusto e democrático para as mulleres que residen nel.
QUINTO.- Instar as institucións competentes a asegurar a necesaria formación en perspectiva de xénero tanto no ámbito da xustiza coma nas distintas forzas de seguridade.
SEXTO.- Instaurar medidas reais de empoderamento das mulleres en todos os ámbitos, nomeadamente nas institucións, así como garantir instrumentos de concienciación social que sirvan para educar na igualdade e na liberdade das persoas co fin de rematar coas violencias machistas.
SÉTIMO.- Amosar o noso apoio incondicional a todas as vítimas, moitas veces invisibles, de abusos, agresións sexuais e calquera tipo de violencia cara ás mulleres, así como a todas as mobilizacións sociais que persigan este obxectivo.
En Vilagarcía de Arousa, a 22 de maio de 2018

Jesús López Rodríguez                           
Gaspar Antonio González Somoza


   EU-Son



           Somos Maioría Vilagarcía (PDDdG)
Non habendo intervencións, sométese este asunto a votación co seguinte resultado:
VOTACIÓN:
Os/as representantes dos grupos municipais de EU e Somos Maioría  informan favorablemente.
As/os representantes dos grupos municipais do PSG-PSOE, PP, BNG e Concelleiro non adscrito, din que se manifestarán no Pleno e polo tanto abstense.
En consecuencia e por maioría infórmase favorablemente a aprobación da moción presentada polos grupos municipais de EU e Somos Maioría para expresar o rexeitamento ao fallo da Sentenza Xudicial ao grupo de violadores “La Manada”.
Sometido a votación o asunto polo Sr. Alcalde da o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21)
ACÓRDASE, aprobar a moción presentada polos grupos políticos municipais de EU e Somos Maioría e:
PRIMEIRO.- Manifestar o rexeitamento á sentenza e á interpretación legal realizada polos maxistrados da Audiencia de Navarra, entendendo que si existiu intimidación e, polo tanto, unha violación que debe ser considerada agresión sexual, e non abuso, tal e como se establece nos artigos 178 e seguintes do Código Penal.
SEGUNDO.- Denunciar o feito de que as mulleres sigan sendo dobremente vítimas: por parte dos agresores e por parte dunhas institucións asentadas no patriarcado e na criminalización das agredidas.
TERCEIRO.- Instar o Goberno e as Cortes a levar a cabo as políticas e iniciativas lexislativas precisas para equiparar normativamente a ausencia de consentimento á súa negativa no eido dos delitos contra a liberdade e a indemnidade sexuais. Tal e como a CEDAW recolle no seu punto nº 29:  “Garantir que as agresións sexuais, en particular a violación, estean tipificadas como un delito que afecta o dereito á seguridade persoal e á integridade física, sexual e psicolóxica e que a definición dos delitos sexuais, en particular a violación conxugal e por parte dun coñecido ou a violación nunha cita, se base na falta de libre consentimento e teña en conta circunstancias coercitivas. As limitacións de tempo, no caso de que existan, deberían dar prioridade aos intereses das vítimas e sobreviventes e ter en conta as circunstancias que obstaculizan a súa capacidade para denunciar a violencia sufrida ante os servizos ou autoridades competentes.”
CUARTO.- Introducir ou intensificar, nas políticas do noso Concello, a perspectiva de xénero para garantir un sistema máis xusto e democrático para as mulleres que residen nel.
QUINTO.- Instar as institucións competentes a asegurar a necesaria formación en perspectiva de xénero tanto no ámbito da xustiza coma nas distintas forzas de seguridade.
SEXTO.- Instaurar medidas reais de empoderamento das mulleres en todos os ámbitos, nomeadamente nas institucións, así como garantir instrumentos de concienciación social que sirvan para educar na igualdade e na liberdade das persoas co fin de rematar coas violencias machistas.
SÉTIMO.- Amosar o noso apoio incondicional a todas as vítimas, moitas veces invisibles, de abusos, agresións sexuais e calquera tipo de violencia cara ás mulleres, así como a todas as mobilizacións sociais que persigan este obxectivo.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=11
Así mesmo poderá acceder á gravación integra en: sede.vilagarcia.gal
12. APROBACIÓN, SE PROCEDE, DA SOLICITUDE DE COMPARECENCIA DA CONCELLEIRA DE URBANISMO (DONA PAOLA MARÍA MOCHALES) E DO CONCELLEIRO DE SEGURIDADE E PROMOCIÓN ECONÓMICA (D. JUAN ANTONIO PÉREZ CALLÓN), FORMULADA POLOS GRUPOS POLÍTICOS MUNICIPAIS DE EU E SOMOS MAIORÍA EN RELACIÓN COAS OBRAS DA PRAZA DE GALICIA.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da moción presentada polos grupos municipais de EU e Somos Maioría, coa data de 21 de maio de 2018, do seguinte teor:
Don Jesús López Rodríguez e Don Gaspar Antonio González Somoza, voceiros dos Grupo Municipais de Esquerda Unida e Somos Maioria (PDDdG) no Concello de Vilagarcía de Arousa, ao abeiro do disposto no Regulamento de Organización, Funcionamento e Réxime Xurídico das Entidades Locais, desexan propoñer para a súa consideración por parte do Pleno Municipal de Vilagarcía de Arousa, na súa sesión ordinaria do 31 de maio de 2018, a seguinte moción  
MOCIÓN DE COMPARECENCIA
EXPOSICIÓN DE MOTIVOS
Recentemente, durante o desenvolvemento do último Pleno Ordinario do 26 de abril, no punto de rogos e preguntas, a voceira do Grupo Municipal do Partido Popular trasladoulle unha pregunta ao Concelleiro de Seguridade e Promoción Económica Sr. Pérez Callón. Concretamente, preguntou se era certo que os Alumnos do Obradoiro de Emprego estiveran traballando eses días na obra da Praza de Galicia.
A resposta do Concelleiro foi negar esa situación, dicindo que estaban alí observando coma se fose parte da formación planificada, resposta que se contradí co aparecido nos medios de comunicación o día 27 de abril, que recolle o contido dunha nota de prensa enviada dende o Goberno Municipal, en resposta a unha denuncia pública feita dende Por Unha Marea na Vila, nos mesmos medios de comunicación.
Mediante esa nota, o Goberno Municipal explica que se realizou unha modificación do proxecto inicial, substituíndo o rego por aspersión por un de goteo subterráneo, e que este “foi substituído polos alumnos do modulo de xardinería da escola obradoiro”.
Ademais, a estes Grupos Municipais, cónstanos que non estaban simplemente observando, senón que realizaron traballos dentro da obra, feito que propiciou que se realizase unha solicitude de información relativa ao cumprimento de Seguridade e Saúde laboral, dado que a “simple vista” podíase deducir que aparentemente non se estaban a respectar uns mínimos contemplados pola lexislación laboral en materia de seguridade.
Ante estas, cremos, graves contradicións entre o manifestado no Pleno, o comunicado aos medios de comunicación e o que a “simple vista” se podía observar na obra, é polo que consideramos necesaria a comparecencia dos/as Concelleiros/as con responsabilidades, tanto no deseño e vixilancia da obra coma na responsabilidade sobre o Obradoiro de Emprego.
Por todo iso, solicitamos da Corporación Municipal de Vilagarcía de Arousa que adopte o seguinte ACORDO:
1.- Que a Sra. Concelleira delegada de Urbanismo, Dna. Paola María Mochales, e o Sr. Concelleiro delegado de Seguridade e Promoción Económica D. Juan Antonio Pérez Callón, comparezan ante o Pleno da Corporación para informar sobre o deseño da obra e a modificación practicada e sobre o papel dos/das alumnos/as do Obradoiro de Emprego nesa modificación, e se esa participación cumpriu todos os requisitos laborais e normativos aos que se deben acoller os obradoiros de emprego e a súa programación.
En Vilagarcía de Arousa a 21 de maio de 2018
          Jesús López
 
           

 Gaspar A. González
Voceiro do Grupo Municipal 

             Voceiro do Grupo Municipal de 
   de Esquerda Unida-Son                                de Somos Maioría
Non habendo intervencións, sométese este asunto a votación co seguinte resultado:
VOTACIÓN:
Os/as representantes dos grupos municipais de EU, Somos Maioría e PP informan favorablemente.
As/os representantes dos grupos municipais do PSG-PSOE, BNG e Concelleiro non adscrito, din que se manifestarán no Pleno e polo tanto abstense.
En consecuencia e por maioría infórmase favorablemente a aprobación da moción de solicitude de comparecencia da Concelleira de Urbanismo (Dona Paola María Mochales) e do Concelleiro de Seguridade e Promoción Económica (D. Juan Antonio Pérez Callón), formulada polos grupos políticos municipais de EU e Somos Maioría en relación coas obras da Praza de Galicia.
De conformidade co Regulamento Municipal, a comparecencia realizarase no Pleno ordinario do mes de xuño no caso de aprobarse a mesma.
Sometido a votación o asunto polo Sr. Alcalde da o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21)
ACÓRDASE: aprobar a moción dos grupos políticos municipais de Eu e Somos Maioría e que a Sra. Concelleira delegada de Urbanismo, Dna. Paola María Mochales, e o Sr. Concelleiro delegado de Seguridade e Promoción Económica D. Juan Antonio Pérez Callón, comparezan ante o Pleno da Corporación para informar sobre o deseño da obra e a modificación practicada e sobre o papel dos/das alumnos/as do Obradoiro de Emprego nesa modificación, e se esa participación cumpriu todos os requisitos laborais e normativos aos que se deben acoller os obradoiros de emprego e a súa programación.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=12
Así mesmo poderá acceder á gravación integra en: sede.vilagarcia.gal
13.APROBACIÓN, SE PROCEDE, DA MOCIÓN PRESENTADA POLO GRUPO POLÍTICO MUNICIPAL DO PP EN RELACIÓN CON PETICIÓNS VECIÑAIS NA PARROQUIA DE TRABANCA SARDIÑEIRA.:  Dáse conta do ditame emitido pola C.I. ECONOMÍA, FACENDA E ESPECIAL DE CONTAS, en sesión celebrada o día 28 de maio de 2018, do seguinte teor:
Dáse conta da moción presentada polo grupo político municipal do PP coa data de 23 de maio de 2018, do seguinte teor:
Os concelleiros integrantes do Grupo Municipal Popular, ao amparo do establecido no artígo 97 do Regulamento de Organización, Funcionamento e Réxime Xurídico das Entidades Locais, formulan, para a súa discusión e, no seu caso, aprobación no Pleno Ordinario do 31 de mayo de 2018 a seguinte MOCIÓN:
“Peticións veciñais na parroquia de Trabanca Sardiñeira” 
EXPOÑEN
O Partido Popular de Vilagarcía segue a canalizar as peticións dos veciños das distintas parroquias de Vilagarcía. Desta volta, a veciñanza de Trabanca Sardiñeira esixe do goberno municipal un paquete de medidas urxentes para mellorar o día a día da zona e sobre todo para que antes da celebración das súas festas estea todo preparado, tal e como merecen.
O estado de abandono xeral é unha constante en diferentes lugares das parroquias vilagarciáns, sendo Trabanca Sardiñeira un dos maiores expoñentes deste olvido municipal, a pesar de que os residentes na zona levan meses reclamando actuacións concretas que non son escoitadas, a pesar de que existen os recursos suficientes como para dar cumprimento a estas solicitudes veciñais.
O parque infantil presenta un elevado grao de abandono por parte dos responsables municipais, evidenciado polo lamentable estado dos paneis identificativos e pola falta de limpeza e mantemento do mesmo, o que non invita precisamente a que os nenos e nenas da zona fagan uso del.
A poucos metros, atópase a marquesiña de autobuses (Avenida de Nosa Señora dos Anxos), que ademais dunha merecida limpeza, precisa o arranxo do peche lateral, roto dende hai tempo. Os veciños esixen o seu acondicionamento inmediato ou a sustitución da marquesina.
Xusto na beirarrúa contraria, falta unha árbore, que non foi reposta, ainda que existe o oco e as herbas colonizaron o espazo.
Nesa mesma rotonda existe un problema cos cables existentes do tendido eléctrico. A comisión de festas demanda unha solución urxente porque a existencia deste cableado impide a instalación de orquestras na zona (debido á escasa altura á que se atopan actualmente). Solicitan intermediación para que se poida arranxar.
Na mesma parroquia, pero na zona do grupo General Yagüe (Rúa Castro de Trabanca), rexístranse máis demandas, agravadas pola celebración das festas no verán. De novo a presenza de cables impide a instalación de escenarios para as diferentes orquestras. Os veciños solicitan a solución ou a intermediación do Concello para que quede resolto.
Nesta zona precisan tamén a reposición de sinais verticais de circulación, espello para maior seguridade viaria, arranxo no pavimento da beirarrúa e sustitución do badén de goma (reductor de velocidade) nas inmediacións da ponte de acceso a Trabanca Sardiñeira. 
Do mesmo xeito, existen diversas evidencias dun abandono xeral en canto a desbroce e mantemento dos espazos se refire. En moitos casos a maleza colonizou xa mobiliario, arcéns ou beirarrúas, noutros proliferan as ratas de gran tamaño e o lixo e as deposicións de animais acumúlanse sen control. Os veciños demandan maior limpeza e acondicionamento durante todo o ano, e especialmente no verán, xa que é cando celebrarán as festas da parroquia.
Por todo o anteriormente exposto, o Grupo Municipal do PP de Vilagarcía de Arousa, en consenso cos representantes veciñais de Trabanca Sardiñeira
SOLICITA
· Que se acondicione e limpe o parque infantil e se substitúan os paneis informativos, que presentan un estado lamentable.
· Que se arranxe, ou interceda para arranxar, o cableado do tendido eléctrico da zona, nas inmediacións da rotonda da Avenida de Nosa Señora dos Anxos, que dificulta o desenvolvemento das festas.
· Que se arranxe ou substitúa a marquesina de autobuses da rotonda e se repoña a árbore que falta na beirarrúa contraria.
· Que na zona do grupo General Yagüe (Rúa Castro de Trabanca), se arranxe ou se interceda para arranxar, o cableado do tendido eléctrico da zona , que dificulta o desenvolvemento das festas.
· Que se acometan os arranxos e melloras de sinais verticais, espello, beirarrúas, bandas reductoras e vexetación descontrolada.
· Que se acondicionen os distintos espazos nos que a maleza coloniza ata o mobiliario urbán, que se elimine a continua presenza de ratas e que se poña solución ó amoreamento de lixo e deposicións de animais.
Asdo. Ana Granja – Concelleira do grupo municipal do PP
Non habendo intervencións, sométese este asunto a votación co seguinte resultado:
VOTACIÓN:
Os/as representantes do grupo municipal do PP informan favorablemente.
As/os representantes dos grupos municipais do PSG-PSOE, EU, BNG, Somos Maioría e Concelleiro non adscrito, din que se manifestarán no Pleno e polo tanto abstense.
En consecuencia e por maioría infórmase favorablemente a aprobación da moción presentada polo grupo municipal do PP en relación con peticións veciñais na parroquia de Trabanca Sardiñeira.
Sometido a votación o asunto polo Sr. Alcalde da o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21)
ACÓRDASE, aprobar a moción presentada polo grupo político municipal do PP en relación con peticións veciñais na parroquia de Trabanca Sardiñeira, e:
· Que se acondicione e limpe o parque infantil e se substitúan os paneis informativos, que presentan un estado lamentable.
· Que se arranxe, ou interceda para arranxar, o cableado do tendido eléctrico da zona, nas inmediacións da rotonda da Avenida de Nosa Señora dos Anxos, que dificulta o desenvolvemento das festas.
· Que se arranxe ou substitúa a marquesina de autobuses da rotonda e se repoña a árbore que falta na beirarrúa contraria.
· Que na zona do grupo General Yagüe (Rúa Castro de Trabanca), se arranxe ou se interceda para arranxar, o cableado do tendido eléctrico da zona , que dificulta o desenvolvemento das festas.
· Que se acometan os arranxos e melloras de sinais verticais, espello, beirarrúas, bandas reductoras e vexetación descontrolada.
· Que se acondicionen os distintos espazos nos que a maleza coloniza ata o mobiliario urbán, que se elimine a continua presenza de ratas e que se poña solución ó amoreamento de lixo e deposicións de animais.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=13
Así mesmo poderá acceder á gravación integra en: sede.vilagarcia.gal
14. INTERPELACIÓNS OU CONTROL DAS DECISIÓNS DO GRUPO DE GOBERNO.
Non se presentaron
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=14
Así mesmo poderá acceder á gravación integra en: sede.vilagarcia.gal
15. MOCIÓNS PRESENTADAS POLOS GRUPOS POLÍTICOS MUNICIPAIS POR RAZÓNS DE URXENCIA.
En cumprimento do preceptuado no artigo 91.4º do Regulamento de Organización, Funcionamento e Réxime xurídico das Corporacións Locais, concluído o exame dos asuntos incluídos na Orde do Día, e antes de pasar á rolda de rogos e preguntas, o Sr. Alcalde preguntou se algún grupo político desexaba someter á consideración do Pleno por razóns de urxencia algún asunto non comprendido na orde do día que acompañaba a convocatoria e que non teña cabida no citado punto de rogos e preguntas, propoñéndose unha moción polo grupo político municipal do PSG-PSOE, do seguinte teor:
MOCIÓN DE URXENCIA: DOTACIÓN DUNHA AMBULANCIA MEDICALIZADA PARA O SALNÉS
Tania García Sanmartín, na súa condición de voceira do Grupo Municipal Socialista no Concello de Vilagarcía de Arousa comparece e como mellor en dereito proceda DI:
Ao abeiro do disposto nos artigos 97 da Lei 5/1997, do 22 de xullo, Lei de Administración Local de Galicia, 91,4 e 97 do Real Decreto 2568/1986, do 28 de novembro, polo que se aproba o Regulamento de Organización, Funcionamento e Réxime Xurídico das Entidades Locais, e 46.2 da Lei 11/1999, do 21 de abril, Lei de modificación da Lei Reguladora de Bases do Réxime Local e outras medidas, presenta á consideración do Pleno da Corporación Municipal a seguinte moción:
EXPOSICIÓN DE MOTIVOS
O infarto agudo de miocardio é un dos problemas sanitarios máis sensibles á resposta rápida que se poida dar á persoa afectada. As enfermidades do sistema cardiovascular son a primeira causa sanitaria de falecemento en Galicia, e máis de 1000 persoas morreron en Galicia por infarto agudo de miocardio no ano 2016 (Instituto Nacional de Estatística 2016).
A planificación da atención por infarto agudo de miocardio resulta esencial para as consecuencias, tanto en termos de mortalidade como de control das secuelas que poida deixar. Como todos os expertos apuntan, unha rápida atención é esencial para a recuperación e control de consecuencias. Aínda así a planificación da atención ao infarto de miocardio vén sendo sinalada como unhas das grandes eivas das da atención sanitaria en Galicia.
A pesares dalgunhas modificacións respecto da atención aos infartados noutras áreas sanitarias, non existiu ningunha modificación na planificación que afecta aos pacientes da extinta área sanitaria de O Salnés, hoxe reducida a distrito sanitario, que seguen sendo enviados a Vigo cando, en boa parte dos casos, serían máis rapidamente atendidos no CHUS de Compostela, pola cercanía de dito centro.
En recentes datas, existen profesionais coñecedores a fondo do sistema sanitario de Galicia no referente á atención ás persoas infartadas, que reinciden na necesidade de mellorar estas cuestións, e poñen en dúbida a vontade de modificar e mellorar os aspectos relacionados coa planificación da atención ao infarto agudo de miocardio. Sinaladamente apuntaron á necesidade de que os doentes afectados en O Salnés sexan derivados a Santiago e non a Vigo.
Ante esta situación o Grupo parlamentario socialista vén de presentar unha iniciativa no Parlamento de Galicia, no que se instaba ao Goberno da Xunta e á Consellería de Sanidade a realizar nun prazo de dous meses un informe específico sobre a atención ás persoas con infarto agudo de miocardio na extinta área sanitaria de O Salnés, hoxe reducida a distrito sanitario, e o seu traslado a outro centro hospitalario e a dotar ao hospital de O Salnés dunha ambulancia de soporte vital avanzado para mellorar as condicións de atención sanitaria ao conxunto da poboación, e en particular para as persoas afectadas por infarto agudo de miocardio. Iniciativa que foi rexeitada polo Grupo parlamentario do Partido Popular. Para os socialistas do Salnés é inaceptable que se trate á poboación do Salnés coma cidadáns de segunda, en algo tan vital como é unha atención rápida e especializada, que ofrece a dotación dunha ambulancia de soporte vital avanzado para o Salnés, tal e como indica o informe de SEMES Galicia.
Por todo o anteriormente exposto, o Grupo Municipal socialista somete á consideración do Pleno da Corporación a adopción dos seguintes acordos:
1. O Pleno da Corporación municipal de Vilagarcía de Arousa manifesta o seu rexeitamento á negativa da Xunta de Galicia a dotar dunha ambulancia medicalizada á Comarca do Salnés.
2. O Pleno da Corporación municipal de Vilagarcía de Arousa insta á Xunta de Galicia a reconsiderar este posicionamento e á Consellería de Sanidade a dotar dunha ambulancia medicalizada ao Salnés.
3. Instar á Consellería de Sanidade a realizar un estudo sobre cal é a derivación máis rápida para os afectados de miocardio, o ben Vigo ou ben Santiago.
3. Dar traslado e instar aos concellos da área sanitaria do Salnés á aprobación nos seus respectivos Plenos desta moción.
4. Dar traslado e instar ao Pleno da Mancomunidade do Salnés á aprobación desta moción.
5. Dar traslado deste acordos ao Presidente da Xunta de Galicia e ao Conselleiro de Sanidade.
Vilagarcía de Arousa, 29 de maio de 2018
- Pola Sra. García Sanmartín xustificase a urxencia da moción.
A seguir sométense a votación a declaración de urxencia da Moción presentada polo Grupo Político Municipal do PSG-PSOE dando o seguinte o seguinte resultado:
No momento da votación da declaración de urxencia non se atopa presente o Concelleiro D. Manuel Méndez Varela.

VOTACIÓN.- Por unanimidade de tódolos/as Concelleiros/as presentes no Pleno (20 de 21)
ACÓRDASE: A declaración de urxencia da moción presentada polo grupo municipal do PSG- PSOE para dotación dunha ambulancia medicalizada para o Salnés.
A continuación ten lugar o debate do asunto e posterior votación da moción, dando o seguinte resultado:
VOTACIÓN.- Por unanimidade de tódolos/as Concelleiros/as presentes no Pleno (21 de 21)
ACÓRDASE aprobar a moción presentada polo grupo político municipal do PSG-PSOE e, 
1. Manifestar o rexeitamento á negativa da Xunta de Galicia a dotar dunha ambulancia medicalizada á Comarca do Salnés.
2. Instar á Xunta de Galicia a reconsiderar este posicionamento e á Consellería de Sanidade a dotar dunha ambulancia medicalizada ao Salnés.
3. Instar á Consellería de Sanidade a realizar un estudo sobre cal é a derivación máis rápida para os afectados de miocardio, o ben Vigo ou ben Santiago.
3. Dar traslado e instar aos concellos da área sanitaria do Salnés á aprobación nos seus respectivos Plenos desta moción.
4. Dar traslado e instar ao Pleno da Mancomunidade do Salnés á aprobación desta moción.
5. Dar traslado destes acordos ao Presidente da Xunta de Galicia e ao Conselleiro de Sanidade.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=15
Así mesmo poderá acceder á gravación integra en: sede.vilagarcia.gal
16. ROGOS E PREGUNTAS. Por parte dos/as Sres./as Concelleiros/as formúlanse rogos e preguntas
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=16
Así mesmo poderá acceder á gravación integra en: sede.vilagarcia.gal
17. QUENDA DE ROGOS E PREGUNTAS ENTRE O PÚBLICO ASISTENTE Á SESIÓN.
Por parte do público asistente formúlanse rogos e preguntas.
Para acceder a este asunto deberase pulsar sobre o seguinte enlace:
http://vilagarcia.videoacta.es?pleno=20180531&punto=17
Así mesmo poderá acceder á gravación integra en: sede.vilagarcia.gal
E sen máis asuntos que tratar, ás 19:35 horas, levantouse a sesión da que se estende a presente acta e eu, Secretaria, dou fe.

